
Ба Шурой диссертатсионии 6D.KOA-019 

назди Донишгоҳи миллим Тоҷикистон 

(734025, Тоҷикистон, ш. Душанбе, хиёбони 

Рӯдакӣ, 17)

ТАҚРИЗИ

муқарризи расмӣ ба диссертатсияи Шерализода Ҷомӣ Шералй дар мавзуи 

«Ислоҳоти конститутсионй дар давраи соҳибистиқлолии Ҷумҳурии 

Тоҷикистон: таҳлили ҳуқуқӣ-конститутсионӣ» барои дарёфти дараҷаи 

илмии номзади илмҳои ҳуқуқшиносӣ аз рӯйи ихтисоси 12.00.02 - Ҳуқуқи 

конститутсионй; ҳуқуқи мурофиаи судии конститутсионй; танзими 

ҳуқуқии ҳокимияти маҳаллӣ, пешниҳод шудааст.

Мутобиқати муҳтавои диссертатсия ба ихтисос ё соҳаи илми эълоншуда. 

Диссертатсияи Шерализода Ҷомӣ Шералӣ аз ҷониби муаллиф ҳамаҷониба 

таҳқиқ гардида, ба яке аз мавзуъҳои мубрами илми ҳуқуқи конститутсионй - 

Ислоҳоти конститутсионй дар давраи соҳибистиқлолии Ҷумҳурии 

Тоҷикистон: таҳлили ҳуқуқй-конститутсионй бахшида шуда, таҳқиқоти 

илмии анҷомёфта ба ҳисоб меравад ва барои дарёфти дараҷаи илмии 

номзади илмҳои ҳуқуқшиносй аз рӯйи ихтисоси 12.00.02 - Ҳуқуқи 

конститутсионй; ҳуқуқи мурофиаи судии конститутсионй; танзими 

ҳуқуқии ҳокимияти маҳаллй, ки аз рӯйи он ба Шурои диссертатсионӣ 

мувофиқи фармоиши Комиссияи олии аттестатсионии назди Президента 

Ҷумҳурии Тоҷикистон аз 7 январи соли 2022, таҳти №15 ҳуқуқи қабули 

диссертатсияҳо барои ҳимоя до да шудааст, мутобиқ мебошад.

Мубрамии мавзуи таҳқиқот. Яке аз дастовардҳои муҳимми даврони 

соҳибистиқлолии кишвар ин қабули Конститутсияи Ҷумҳурии 

Тоҷикистон ба шумор меравад, ки ин санади олии ҳуқуқй заминаҳо ва 

шароитҳои ҳуқуқии худро доштанд. Яке аз заминаҳои муҳим ва асосии 

ин раванд 20 июли соли 1994 дар Иҷлосияи XIX Шурои Олии Ҷумҳурии 

Тоҷикистон қабул гардидани Қонуни Ҷумҳурии Тоҷикистон «Дар бораи 

ислоҳоти конститутсионӣ дар Ҷумҳурии Тоҷикистон, тартиби қабул 

намудан ва мавриди амал қарор додани Конститутсия (Сарқонун)-и 

Ҷумҳурии Тоҷикистон» ба ҳисоб меравад. Воқеан, аз ном ва мазмуни ин 

санад бармеояд, ки санади мазкур ислоҳоти конститутсиониро дар 

Ҷумҳурии Тоҷикистон аз лиҳози ҳуқуқӣ танзим намуд. Муаллиф дар 

диссертатсияи худ қайд менамояд, ки гузаронидани ислоҳоти 

конститутсионӣ тибқи Қонуни мазкур дар робита бо таҳия ва қабули 

Конститутсияи Ҷумҳурии Тоҷикистон қабул карда шуд. Аз ин рӯ, қабули 

Конститутсияи нав ҷавҳар ва ё асоси ислоҳоти конститутсиониро ташкил 

медиҳад, ки он хусусияти бунёдй ва созандагиро доро аст.

Ҳамин тавр, 6 ноябри соли 1994 Конститутсияи Ҷумҳурии 

Тоҷикистон ҳамчун давлати соҳибистиқлол қабул гардид ва аз ин сана, 

дар фазой ҷамъиятй ва давлатии Тоҷикистон таҳаввулоти бузург ба миён 

омад. Дар диссертатсия муаллиф бо дарназардошти маводи илмй, 

кӯшиш кардааст, ки дар доираи таҳқиқоти анҷомпазируфта мафҳуми 

ислоҳоти' конститутсионй, ғояҳои илмй ва принсипҳои ҳуқуқии ислоҳоти 

конститутсионй, марҳилаҳои ислоҳоти конститутсионй дар Ҷумҳурии 

Тоҷикистон ва ташаккули падидаҳои конститутсиониро дар раванди 

гузаронидани ислоҳоти конститутсионй дар кишвар мавриди пажӯҳиш 

қарор до да шавад.

Аз рӯзҳои аввали ба даст овардани соҳибихтиёрй дар Ҷумҳурии 

Тоҷикистон ислоҳоти куллй дар самти демократикунонии ҷомеа ва 

давлат оғоз гардид. Тавре ки Асосгузори сулҳу вахдати миллй - Пешвои 

миллат, Президента Ҷумҳурии Тоҷикистон муҳтарам Эмомалй Раҳмон 

таъкид мекунанд: «Ғояи ҷомеаи демократа - асоси Конститутсия ба 

ҳисоб меравад. Яъне, яке аз масъалаҳои муҳимми раванди ташаккули 

давлатдории миллй ин бунёд ва таҳкими низоми сиёсй, ки ба принсипҳои 

демократа асос ёфтааст, мебошад».

Ҳамин тавр, суботи сиёсй, ҳифзи сохти конститутсионй ва ҳуқуқи 

инсон ҳамчун унсурҳои асосии ташаккули давлати мустақил дониста 

мешаванд. Дар асоси ин, ҳадафи асосии таъмини амнияти 

конститутсионӣ ошкорсозии пешгирикунандаи таҳдидҳо ба рушди 

конститутсионй ва самаранокии механизмы ҳуқуқии ҳалли буҳронҳои 

сиёсй боқӣ мемонад. Дар маркази таъмини амнияти конститутсионй, пеш 

аз ҳама, манфиатҳои миллй қарор гирифтааст, ки асоси ҳаётан муҳимми 

моддй, зеҳнй ва маънавии ҷомеа ба ҳисоб меравад. Манфиатҳои миллй 

заминаи низоми ҳуқуқӣ буда, «ҳамчун роҳнамое амал мекунанд, ки 

метавонад ба он арзиши олй бахшад ва ҳадафҳои дарозмуддатро бунёд 

намояд. Ба сифати мазмуни амнияти конститутсионй ҳамеша ҳифзи 

ҳуқуқии манфиатҳои шахс, ҷомеа ва давлат баромад мекунад.

Рисолаи Шерализода Ҷомй Шералй аз рӯйхати ихтисорот, 

муқаддима, ду боб, шаш зербоб, хулоса, тавсияҳо, феҳристи адабиёти 

истифодашуда ва интишороти муаллиф иборат мебошад. Ҳаҷми 

диссертатсия 217 саҳифаро ташкил медиҳад.

Дараҷаи навгонии натиҷаҳои дар диссертатсия бадастомада ва 

нуктаҳои илмие, ки барои ҳимоя пешниҳод шудаанд.

Навгбнии илмии таҳқиқоти диссертатсионии Шерализода Ҷомй 

Шералй дар он ифода меёбад, ки дар диссертатсия такмили падидаҳои 

конститутсионй дар раванди ислоҳотҳои гузаронидашуда дар кишвар аз 

ҷумла дар самти ҳуқуқу озодиҳои инсон ва шаҳрванд, ташаккулёбии 

фаъолияти мақомотҳои давлатй инчунин, механизмы таъмини ҳуқуқу 

озодиҳои конститутсионии инсон ва шаҳрванд, пешниҳод шудааст. 

Ҳамчунин, диссертатсияи мазкур бори нахуст ,аз лиҳози ҳуқуқи 

конститутсионй кӯшиши муайян намудани паҳлуҳои алоҳидаи ислоҳоти 

конститутсионй мавриди баррасӣ қарор до да шуд. Таҳқиқоти назариявй 

ва амалии фаъолияти имрӯзаи он ба як қатор хулоса ва пешниҳодҳо бо 

мақсади такмил додани асосҳои сохтори конститутсионй, рушди ҳуқуқу 

озодиҳои инсон ва шаҳрванд ва ташаккули низоми ҳокимияти давлатиро 

муайян намудаанд.

Диссертант вазифаҳои дар назди худ гузоштаро дар самти таҳқиқоти 

диссертатсионии мазкур тавассути нуқтаҳои илмии ба ҳимоя 

пешниҳоднамудааш пурра инъикос намуда, ҷиҳати расидан ба ҳадафҳои 

худ аз сарчашмаҳои муътамади таърихӣ-ҳуқуқӣ, қонунгузорӣ, инчунин, 

аз андешаву назари олимони дохиливу хориҷӣ истифода намудааст, ки 

онҳо дар маҷмуъ, навгонии таҳқиқоти илмиро таъмин менамоянд.

Асоснокй ва эътимоднокии хулосаҳо ва тавсияҳои дар диссертатсия 

зикршуда. Омӯзиш ва тахдили диссертатсия, ақидаҳо, нуқтаҳои илмй, 

хулосаҳо, мафҳумҳои илмй, ки аз тарафи муаллиф пешкаш шудаанд, 

муайян намудани мавқеи мустақили хеш, асосноккунии нуктаҳои илмй 

ва хулосаҳо бо истифода аз доираи кофии маводи илмй ва таҷрибаи 

амалй аз он дарак медиҳад, ки таҳқиқоти мазкур мустақилона навишта 

шудааст.

Аҳаммияти илмй ва амалии натиҷаҳои таҳқиқоти диссертатсионӣ. 

Аҳаммияти илмй ва амалии таҳқиқоти диссертатсионй бо далели хулоса 

ва пешниҳодҳо оид ба диссертатсия бешубҳа арзиши илмй дошта, 

донишҳо ва ғояҳои мавҷударо дар илми ҳуқуқи конститутсиони оид ба 

падидаи ислоҳоти констутсионй ба таври назаррас зиёд мегардонад. 

Натиҷаҳои бадастомадаи муаллиф метавонанд барои такмили маводҳои 

таълимй аз фанҳои «Ҳуқуқи конститутсионии Чумҳурии Тоҷикистон» ва 

«Ҳуқуқи парлумонй» истифода шаванд. Инчунин, дастовардҳои илмии 

муаллифи диссертатсияро барои такмили қонунгузории миллӣ истифода 

бурдан мумкин аст.

Нашри натиҷаҳои диссертатсия дар маҷаллаҳои тақризшавандаи 

илмӣ. Натиҷаҳои таҳқиқот дар интишороти асосии муаллиф - дар 21 

мақола, аз ҷумла 7 мақолаи илмй, ки дар маҷаллаҳои тавсияшавандаи 

Комиссияи олии аттестатсионии назди Президента Ҷумҳурии 

Тоҷикистон ва 14 мақола дар нашрияҳои дигар ба табъ расидаанд, 

инъикоси худро ёфтаанд. Теъдоди маводи нашршуда ба банди 35 

Тартиби додани дараҷаҳои илмӣ, ки бо Қарори Ҳукумати Ҷумҳурии 

Тоҷикистон аз 30 июни соли 2021, таҳти №267 тасдиқ шудаааст, мувофиқ 

мебошад.

Масъалаҳои баҳснок дар таҳқиқот. Диссертатсияи Шерализода 

Ҷ.Ш. дар баробари муваффақиятҳо, инҷунин, баъзе масъалаҳоеро дар 

бар мегирад, ки аз нигоҳи илмӣ баҳснок мебошанд ва онҳоро ба таври 

зерин нишон додан мумкин аст:

1. Рисоланавис дар диссертатсияи худ қайд менамояд, ки меъёрҳои 

ислоҳоти конститутсионӣ метавонад ҷанбаҳои иҷтимоӣ ва сиёсиро 

дошта бошад, аммо он ҷанбаҳо кадом паҳлуҳоро дар бар мегирад 

норавшан аст, бинобар ин, дар раванди ҳимоя аз диссертант хоҳиш 

карда мешавад, ки ба он равшани андозад (саҳ.27).

2. Аз мазмуну муҳтавои диссертатсия бармеояд, ки диссертант то 

ҳадди зарурӣ масъалаҳои дар наздаш гузошташударо ҳал намудааст, 

вале баъзе масъалаҳое ҳамоно боқй мондаанд, ки таҳлилу баррасии 

алоҳидаро талаб менамоянд. Рисоланавис дар диссертатсияи худ 

марҳилаҳои ислоҳоти конститутсиониро чунин таснифбандӣ намудааст 

1) қабули Конститутсияи Ҷумҳурии Тоҷикистон ҳамчун асоси оғозёбии 

давраи рушди ҷомеа ва давлат дар Ҷумҳурии Тоҷикистон; 2) такмили 

минбаъдаи Конститутсияи Ҷумҳурии Тоҷикистон дар заминаи 

вориднамоии тағйиру иловаҳо ба он. Ҳоло он, ки дар Ҷумҳурии 

Тоҷикистон солҳои 1929,1931,1937 ва 1978 низ Конститутсия қабул 

шудааст. Аммо диссертант дар марҳилабандии худ ба онҳо ишора 

накардааст (саҳ.86).

3. Диссертант дар рисола қайд менамояд, ки марҳилаи асосии 

инкишофи парлумон дар мамлакат маҳз ислоҳоти конститутсионии соли 

1999, ки ба тариқи райъпурсии умумихалқӣ баргузор гардид, асос шуда 

метавонад. Аммо, то кадом дараҷа тағйиру иловаҳое, ки соли 1999 ба 

Конститутсия дар самти ҳокимияти қонунгузорӣ ворид карда шуданд, 

метавонад моҳияти ислоҳоти конститутсиниро дошта бошад. Ин 

масъала низ баҳснок аст.

Дар маҷмуъ, эроди зикршуда сифати таҳқиқоти диссертатсиониро 

паст намекунад. Ин нахустин омузиши ҳамаҷонибаи мавзуи ислоҳоти 

конститутсионй дар Ҷумҳурии Тоҷикистон мебошад, ки бо забони 

давлатй навишта шуда, бо навоварӣ ва хулосахои илмй ва пешниҳодхои 

муаллиф фарқ мекунад ва рисоларо ҳамчун як таҳқиқоти илмии 

мустақил, эҷодкорона ва мукаммал ба анҷом расонидааст, ки ба тамоми 

талаботҳо ҷавобгӯ аст. Автореферат ва интишороти илмии довталаб 

мазмуни диссертатсияро инъикос мекунад.

Қисмати хотимавии тақриз. Рисолаи такризшаванда аз лихози 

мубрамият, ном ва нақшаи мавзуъ, муқаддима, бобҳо ва зербобҳо, 

хулосаю сарчашмаҳо пайдарҳам, бо услуби илмй таҳия гардидааст. 

Омӯзиши матни пурраи диссертатсия ва автореферата Шерализода Ҷомй 

Шералй нишон медиҳад, ки он кори анҷомёфта буда, дорой навгониҳои 

илмй ва натиҷаҳои боэътимод мебошад. Автореферат ва корҳои илмии 

чопшуда мазмуни асосии кори диссертатсиониро инъикос менамоянд. 

Таҳқиқоти диссертатсионй аз рӯйи мазмун ва мантиқ; ба талабот 

ҷавобгу буда, натиҷаҳои бадастомада дар тавсеаи асосҳои назариявй ва 

методологии мавзуъ нақши бориз хоҳанд дошт. Пешниҳод ва хулосаҳои 

илмие, ки дар диссертатсия иброз гардидаанд, судманд ва саривақтӣ 

буда, онҳо ҷиҳати бартараф намудани камбудиҳои илми хуқуқшиносии 

ватанй равона шудаанд.

Ҳамчунин, муқаррароти асосй ва хулосаҳои таҳқиқоти 

диссертатсионй дар мақолаҳои илмй, дар шакли маъруза дар 

конференсияҳои гуногуни илмй-амалии сатҳй байналмилалй ва 

ҷумҳуриявй инъикос ёфтаанд.

Мутобиқати барасмиятдарории диссертатсия ба талаботи 

Комиссияи олии аттестатсионии назди Президенти Ҷумҳурии Тоҷикистон.

Диссертатсияи Шерализода Ҷ.Ш. ба талоботи банди 31 ва 33 

тартиби додани дараҷаҳои илмй, ки бо Карори Ҳукумати Ҷумҳурии 

Тоҷикистон аз 30 июли соли 2021, таҳти №267 тасдиқ шудааст, 

мутобиқат менамояд. Диссертатсия аз ҷониби муаллиф мустақилона

навишта туда, дорой дохилӣ ва нуктаҳои нави илмй мебошад. 

Таҳқиқоти мазкур саҳми шахсии муаллифро дар соҳаи илм нишон 

медиҳад ва муаллифи рисола Шерализода Ҷомй Шералй сазовори 

дарёфти дараҷаи илмии номзади илмҳои ҳуқуқшиносй аз рӯйи ихтисоси 

12.00.02 - Ҳуқуқи конститутсионй; ҳуқуқи мурофиаи судии

конститутсионй; танзими ҳуқуқии ҳокимияти маҳаллй мебошад.

Муқарризи расмӣ:

Сардори кафедраи фанҳои давлатй-ҳуқуқии 

факултети №2 Академияи ВКД ҶТ, 

номзади илмҳои ҳуқуқшиносӣ Каримзода У.К.

Имзои У.К. Каримзодаро тасдиқ

Сардори шуъбаи кадрҳои Академияи 

Ҷумҳурии Тоҷикистон узаффарзода Б.З.

Суроғаи муқарриз:

Суроға:734012, Ҷумҳурии Тоҷикистон, ш. Душанбе, кӯчаи Мастонгулов, 

3. Тел.: +992 (377) 226-60-42. Факс: 992 (377) 226-60-43;

E-mail: tam300986@mail.ru

